
A MA NOBLO PATRIO.

Nihil est tAm miserabile,
Quam ex beato miser.

A LA FRANCO, MA MAIRE,

Nihil est thm miserabile,
Quam ex beato miser.

CICRRON.

Junior SANS,

SULFET 1872,




A I’INMOURTAL AUTOU DE MIREIO EDE CALENDAU,

AL CAPOULIE DEL FELIBRIGE,

A moun méstre , al noble Mistral ,
Iéu mandi moun paure traval ;
Serai countént de ma journado

Se lou legis e se I'agrado....

Sa Respounso:

« Gramaci au felibre Junior Sans pér sa Coumplancho
» A la Franco, ma Maire , ete....
» Autant puramen escricho eoumo grandomen ispirado — e

» Milo coumplimen de bono amista. »

F. MisTRAL.

Maiano , 15 de mar 1872.




A LA FRANCO, MA MAIRE,
A MA NOBLO PATRIO.

Nihil est tam miserabile ,

Quam ex beato miser.

CIGERON.

Que t'a vist, que te véi, Franco, o ma noblo Frango !
Ier, la réino del mounde, éros dins I'oupulanso,

Pleno de glorio e de fiértat ;
Ier , forto e pouderouso, éros touto amistanso,

Pleno de generositat ;

O! tant léu que quaucun demandavo assistanso,

Tu T'ajudavos de boun grat.

Que t’a vist, que te veéi, Franco, o ma pauro maire !

ler , tu, lou cap de tout, avios mai d’un badaire
Que t'envejavo tant-e-mai ;

Rai! tu, bouno e francasso, al rusat calignaire
Jamai noun disios : fai-t'en-lai!

E Diéu sap se n’avios!... N'en venio de tout caire

Te fa pléti mai que-noun-sai.

I11.

Que ta vist, que te véi, Franco, o maire benido !

Tu qu’as cént fes dounat e toun sang e ta vido
Pér fa grana la libertat !

Tu , valhénto guerrieiro , al coumbat intrepido ,
Que grands e grosses as gimblat !

Mai grando e generouso avios sempre pér guido :

Hounou , glorio e fraternitat.




IV.

Que ta vist, que te véi, Franco, ier tant glouriouso !

ler , de bes & regounfle , e galoio, e poumpouso !
Iér, tu, la flou de 'amelié !

E béi.... ablasigado! e pautrido! e sannouso !
Am déutes coumo un mazelié !...

Dins un jour quane viage!... o guerro malastrouso!...
Avalisco lou batalié!...

Pauro Frango, pecaire! aro bat que d’uno alo!...

Jesus ! conmo pantaisso ! ai! quand de mal ravalo !
S'elo n’escapo , s’en doulra!...

Ai! fardejo ! badalho !... aco’s ouro fatalo!...
Moun Diéu ! amai s'atudara?...

O bourréu de Bismark ! tu la creses mourtalo?

Mai Diéu ou vol : elo viéura!




0! Franco, tu viéuras forto e pleno de vido !...

Bismark te cresid morto e sos qu'estavanido !
Isso! te reviscoularas!

Lou d’amoun te proutejo.... e tu, béi apaurido,
Dema pér l'or noun pecaras ;

Nou ! dins lou terradou s’en fa bouno culido ,
E leu te recavalaras.

VII.

Aro dounc que cadun , fraires, dins sa countrado

Loungomen visque en pas, n‘age qu'uno pensado :
Patriotisme e caritat !...

Dounas & vostro maire, a la pauro espaimado ,
Vautres que 'avés en agrat !

Anem , esquichas-vous.... encaro une butado

E li réndres forso e santat.




VIII.

Aladoun , noblo maire ! ajo-ne la cresénso ,

Revéiras tous efans, guerriés ples de valhénso ,
Contro Bismark enfurounats ,

Trefouli lou bél jour d’uno bouno escasénso ,
Ount lous Prussians serou chaplats.

O! tant léu picara l'ouro de la vengénso ,

LOU FELIBRE DE LA NAVETO.

Beziés , lou jour de Santo-Crous ,
Milo héit cent sétanto-dous.

BEZIES , EMPRIMARIE DE GRANIE.

